ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
1. Անհրաժեշտությունը
          ՀՀ կառավարության «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի թիվ 2060-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է  «1049․ Ճանապարհային ցանցի բարելավում» ծրագրի Տրանշ 2 ԱԶԲ և Տրանշ 3 ԱԶԲ Ծրագրերի գծով վարկային համաձայնագրերի 2024թ դեկտեմբերի 31-ով ավարտմամբ: Վարկային համաձայնագրերի համաձայն  մինչև 2024թ. դեկտեմբերի 31-ը ընդունված, սակայն չվճարված կատարողականների նկատմամբ պայմանագրային պարտավորությունների մարումը կարող է ընթացք տրվել մինչև 2025թ. ապրիլի 30-ը:

2. Ընթացիկ իրավիճակը և խնդիրները
          Նախագծով առաջարկվում է հիմնադրամի կողմից իրականացվող վարկային ծրագրերի միջև կատարել հետևյալ վերաբաշխումները՝


-1049-21006 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2»

         Սույն միջոցառման 5112 «Շենքերի և շինությունների շինարարություն» հոդվածով ՀՀ պետական բյուջեով առաջին եռամսյակի և աճողական տարվա համար նախատեսված է 1,150,351.6 հազար ՀՀ դրամ վարկային միջոցներ, որից փաստացի ծախսը կազմում է  1,003,020.9 հազար ՀՀ դրամ: 
      Հիմք ընդունելով 8 կմ ճանապարհահատվածի համար Կապալառուի կողմից ներկայացված դեկտեմբեր ամսվա կատարողականը, որը նախատեսվածից ավելի մեծ ծավալ ունի, անհրաժեշտություն է առաջացել համալրել 5112 հոդվածը 405,000.0 հազար ՀՀ դրամ գումարով, որն առաջարկում ենք իրականացնել 21011 միջոցառման 5112 հոդվածից: 
    Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

-1049-21011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»

         Սույն Ծրագրի 5134 «Նախագծահետազոտական ծախսեր» հոդվածով ՀՀ պետական բյուջեով առաջին եռամսյակի և աճողական տարվա համար նախատեսված է 8,040.0 հազար ՀՀ դրամ, որից 6,700.0 հազար ՀՀ դրամը վարկային միջոցներ և 1,340.0 հազար ՀՀ դրամ ՀՀ համաֆինանսավորման մասով: Միջոցառման շրջանակներում իրականացվում են տեխ հսկող ընկերության կողմից մատուցված ծառայությունները: Տեղեկացնում ենք, որ 2024թ.-ի 4-րդ եռամսյակում նշված պայմանագրում կատարվել են մի շարք փոփոխություններ, որոնք ԱԶԲ-ի կողմից հաստատվել են դեկտեմբերի վերջին, ուստի փաստացի վճարումները հետաձգվել են 2025թ.: Ուստի անհրաժեշտություն է առաջանում կատարելու վերաբաշխումներ՝ պայմանագրով սահմանված պարտավորությունները մարելու նպատակով:  
      Սույն վերաբաշխումը՝ 75,000.0 հազար ՀՀ դրամի չափով, որից 65,000.0 վարկային միջոցներ և 10,000.0 հազար ՀՀ դրամ ՀՀ համաֆինանսավորման միջոցներ առաջարկում ենք իրականացնել նույն միջոցառման 5112 «Շենքերի և շինությունների շինարարություն» հոդվածից: 
      Միջոցառման 5112 հոդվածից ընդամենը 480,000.0 հազար ՀՀ դրամ, որից 400,000.0 հազար ՀՀ դրամ վարկային և 80,000.0 հազար ՀՀ դրամ ՀՀ համաֆինանսավորման միջոցների նվազեցումը պայմանավորված է այն փաստով, որ Ծրագրի Կապալառուի համար նախատեսված կատարողականի վճարումը՝ միջոցների առկայության հետևանքով, վճարվել է 2024թ. դեկտեմբեր ամսին, որի արդյունքում առաջացել է հոդվածային խնայողություն: 
    Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

3. Ակնկալվող արդյունքը
	Հայաստանի Հանրապետության ճանապարհների վիճակի բարելավում:
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։


